Әл-Фараби атындағы Қазақ ұлттық университеті филология, әдебиеттану және әлем тілдері факультетінде өтетін республика ЖОО студенттерінің
 «Әуезов әлемі» атты дәстүрлі білім сайысы

12.03.2015 Алматы қаласы
Ұйымдастыру шаралары

 Қонақтарды қарсы алу
 Ашылуы. Қанипаш апайдың сөзі. 
 Сайыстың басталуы.
жүргізуші 1 Ар ма, ардақты әлеумет!
жүргізуші 2 Қайырлы күн, қадірлі қауым! Құт дарып, кие қонған қара шаңырақ Әл-Фараби атындағы Қазақ Ұлттық университетіне қош келдіңіздер! 

жүргізуші 1 «Ай-Ару» рухани-танымдық студент қыздар Орталығының ұйымдастыруымен өткізгелі отырған «Әуезов әлемі» атты дәстүрлі білім сайысымызды бастаймыз.
жүргізуші 2 Бүгінгі байқауға еліміздің әр түкпірінен белді-белді 6 университет қатысқалы отыр. 
жүргізуші 1 Атап айтар болсақ, 
1. әл-Фараби атындағы Қазақ ұлттық университеті
2. Шәкәрім атындағы Семей мемлекеттік университеті
3. Е. Бөкетов атындағы Қарағанды мемлекеттік университеті
4. І. Жансүгіров атындағы Жетісу мемлекеттік университеті
5. Қазақ мемлекеттік қыздар педагогикалық университеті
6. Қайнар университеті
жүргізуші 2 Бүгінгі жиынға ф.ғ.д. профессор Жаңғара Дәдебаев, ф.ғ.д. профессор Бауыржан Жақып, ф.ғ.д. профессор  Асылан Жақсылықов, 1-курс магистранты болашық профессорымыз Абдулкарим Абдулрахымұлы сынды тұлғалар төрағалық етуге келіп отыр. 
Жүргізуші 1 ____________________сынды аға оқытушылар, өнертанушы қадірлі жандар қатысып отырғанын хабарлаймыз.
Кешіміздің жүргізушілерімен таныс болыңыздар( Өзімізді таныстыру керек!)
жүргізуші 2 Бүгінгі шараның шымылдығын ашу үшін, факультетіміздің деканы , профессор Өмірхан Әбдиманұлына сөз кезегі беріледі.
жүргізуші 1 Әуезов шығармашылығын насихаттау, оны келер ұрпаққа жеткізу баршамызға ортақ міндет. Сіз бен біз бас қосып отырған дәрісханада қазақ әдебиеті тарихы кафедрасының негізін қалаушы М.О. Әуезов дәріс оқығанын мақтанышпен айта аламыз. 
[bookmark: __DdeLink__152_476546886]жүргізуші 2 Еліміздің айтулы жоғарғы оқу орны әл-Фараби атындағы Қазақ ұлттық университетінде өткізгелі отырған бұл шара келешекте жалғасын табады деп былтырғы сайысымызда айтқан едік, бүгін міне соның куәсі болып отырмыз. 
        жүргізуші 2 Әуезов және Қазақ ұлттық университеті... Әуезов және қазақ әдебиеті кафедрасы... Бұл айрықша тарих!
жүргізуші 1 Бай мазмұн... Ендігі кезекте «Ай-Ару» рухани-танымдық студент қыздар Орталығының өткізген іс-шаралары жайындағы бейнебаянын тамашалыңыздар.
[bookmark: _GoBack]жүргізуші 1 Дидар, Мұхтар Әуезов жазушылық әлемі мен қазақпын деген кез келген азаматты қызықтырары Һақ. Ал, бүгінгі білім сайысына қатысушылардың ұлы Мұхаңның қилы замандағы қиын да қастерлі тағдырын тану жолында аз ізденбегеніне кәміл сезімдіміз. 
жүргізуші 2 Олай болса,  «Ай-Ару» Орталығы мен «Ғылымға жол» үйірмесі ұйытқы болып отырған шараның мән-жайына ойысайық. 
жүргізуші 1 Бүгінгі сайысымыз 4 кезеңнен тұрады. Студенттер бірінші кезең - «Жеке жоба» бойынша  дайындап келген туындыларымен таныстырады. Жоба форматына қарай сайыскерлерге 1 кезең бойынша 3-10 минут аралығында уақыт беріледі. Келесі кезең «Өңірлік әуезовтану» — студент өзі оқитын ЖОО оқытушысымен «Абай жолы» роман-эпопеясы, шығармашылық зертхана тұрғысында өткен сұхбаттың бейнебаянын әзірлейді — бейнебаян ұзақтығы З минуттан аспауы керек. 
Жүргізуші 2 үшінші кезең тосын тапсырма. Ол бірнеше бөлімнен тұрады  І) жәшікке роман-эпопеядан заттық деректер (20) жасырылады — 2 минут; ІІ) ауыстырып берілген шығарма бөлімдерін ретімен орналастыру қажет — 2 минут; ІІІ) слайдта берілген мәтіндердің баяндалу жүйесін реттеу — 2 минут. Сайысымыздың төртінші кезеңі пікірсайыс. Қатысушылардан 2 топ құралады. Пікір сайыс тақырыбы  «Абай жолы» роман-эпопеясындағы әйелдер бейнесі және қазіргі қазақ қызы». Және бұл пікірсайысқа 15 минут уақыт беріледі. 
Жүргізуші 1: Қатысушы студенттерден алдын ала «Абай жолы» роман эпопеясы бойынша ғылыми мақалалар алынған болатын. Сол мақалаларды жинақ қылып шығардық. Бұл «Ғылымға жол» атты жинақ үш бөлімнен тұрады.  
жүргізуші 2 Сіздерге көп рахмет!!! орындарыңызға жайғасыңыздар, біз сайсымызды бастаймыз. Алдын ала қатысушылардың жеребе арқылы реттік нөмірі анықталған болатын. Алғашқы кезең «Жеке жоба». Бірінші болып өз жобасын ______________________ таныстырады. (Осылай ретімен шақырамыз қатысушыларды)
жүргізуші 1 әлем танығын ұлы тұлғамыз Мұхтар Омарханұлы Әуезов шығармашылығы мен ғұмырбаянын біздің ғалымдарымыз бен оқытушыларымыз әлі де зерттеу үстінде. «Абай жолы» роман-эпопеясына да зерттеу, талдау жұмыстары жасалуда. 
Жүргізуші 2 бұл зерттеулер жеке оқу орындарында қалай жалғасын тауып жатқандығын біз студенттер дайындап келген бейнебаяннан тамашаласақ. Екінші кезең «Өңірлік әуезовтану». (алдыңғы ретпен шақырамыз)
жүргізуші 2 Келесі кезеңіміз «Тосын тапсырма» деп аталады. Бұл тапсырма туралы мәлімет сіздерге бұрын айтылмаған. Яғни аты айтып тұрғандай тосыннан болмақ. Бірнеше бөлімнен тұратын осы кезеңде студенттер өзінің «Абай жолы» романын қаншалықты сіңіріп оқығандығын білеміз. Демек тапсырма сұрақтары толығымен осы роман-эпопея аясында.
   жүргізуші 1 ІІ) Экранға назар аударыңыздар, көрсетіліп тұрған тараулары мен мазмұнының баяндалу ретін дұрыс анықтауыңыз керек   2 минут уақыттарыңыз бар. Олай болса іске сәт. Келесі тапсырманы біз сәл өзгерттік сіздерге роман-эпопея бойынша құрастырылған тест тапсырмалары беріледі. 20 сұрақтан тұратын бұл тестті шешуге 3 минут уақытыңыз бар.
 
  жүргізуші 2 Соңғы сайысымызға да келіп жеттік. Жоғарыда айтып өткендей бұл сайыста қатысушы студенттер пікірсайысқа түседі, әділқазылар  ұтымды ойды, дерекке сүйенген ұтқыр жауаптарды жоғары бағалайды.                 
жүргізуші 1 Осымен, сайыс кезеңдері өз мәресіне жетті. Ал құрметті қауым!  Қазылар алқасы қорытынды нәтижені шығарғанша, «Ай-Ару» ашқан дарынды студенттердің өнерін тамашалайық!
Нөмірлер: 
7. Айкерім: ән
8. Абылай: ән
9. Нұртас: күй

жүргізуші 2 Қадірлі сайысқа қатысушылар! Бүгін сіздердің ізденіс еңбектеріңіздің жемісті сәтін баршамыз қуана тамашаладық.
жүргізуші 1 Ендігі кезек марапаттау сәтіне де келіп жетті. Ортаға әділқазы алқасы мен оның төрағасы Жанқара Дәдебаевты шақырамыз!
 

Жақсы күндерде, қайырлы істермен жолығайық, Ағайын!

